
N18 მაჟორიტარული საარჩევნო ოლქის 
მაჟორიტარი პარლამენტის წევრს
ბატონ მიხეილ ყაველაშვილს
[bookmark: _GoBack]ბატონო მიხეილ,
თქვენს 2017 წლის 15 მაისის N6453/07-4 წერილთან დაკავშირებით, სსიპ-სოციალური მომსახურების სააგენტო, კომპეტენციის ფარგლებში, გაცნობებთ:
საქართველოს კონსტიტუციის 41-ე მუხლის მე-2 პუნქტის თანახმად, ოფიციალურ ჩანაწერებში არსებული ინფორმაცია, რომელიც დაკავშირებულია ადამიანის ჯანმრთელობასთან,  მის ფინანსებთან  ან  სხვა კერძო საკითხებთან, არავისთვის არ უნდა იყოს ხელმისაწვდომი თვით ამ პირის  თანხმობის გარეშე. 
„პერსონალურ მონაცემთა დაცვის შესახებ“ საქართველოს კანონის მე-2 მუხლის „ა“ ქვეპუნქტის თანახმად,  ნებისმიერი ინფორმაცია (სახელი, გვარი, პირადი ნომერი, საცხოვრებელი ადგილი), რომელიც უკავშირდება  იდენტიფიცირებულ ან იდენტიფიცირებად ფიზიკურ პირს, განეკუთვნება პერსონალურ მონაცემებს და მისი მესამე პირისათვის გადაცემა შესაძლებელია მხოლოდ ამავე კანონის მე-5 მუხლით დადგენილი საფუძვლების არსებობისას. ამ საფუძვლების გარეშე, მესამე პირისათვის პერსონალური ინფორმაციის გამჟღავნება ითვალისწინებს მონაცემთა დამმუშავებლის პასუხისმგებლობას.
ზემოაღნიშნულის გათვალისწინებით, სააგენტო უფლებამოსილია მოგაწოდოთ კომპეტენციის ფარგლებში დამუშავებული სტატისტიკური ინფორმაცია. კერძოდ, გიგზავნით:
2017 წლის მაისის მდგომარეობით, ქალაქ თბილისის რაიონების და მოთხოვნილი კატეგორიების  (18 წლამდე ასაკის პირი/ოჯახი სადაც ფიქსირდება 18 წლამდე ასაკის პირი;  საპენსიო ასაკის პირი/ოჯახის სადაც ფიქსირდება საპენსიო ასაკის პირი; მარტოხელა დედა/ ოჯახი სადაც ფიქსირდება მარტოხელა დედა) მიხედვით, „სოციალურად დაუცველი ოჯახების მონაცემთა ერთიან ბაზაში“ რეგისტრირებულ ოჯახებს (პირებს), მათ შორის საარსებო შემწეობის მიღების უფლების მქონე ოჯახებს (პირებს).
აქვე განვმარტავთ, რომ სსიპ-სოციალური მომსახურების სააგენტო, კანონმდებლობით განსაზღვრული კომპეტენციიდან გამომდინარე, ცალკე, მონაცემთა ბაზის სახით, არ ამუშავებს უშუალოდ მარტოხელა მშობლის სტატუსის მქონე პირების შესახებ ინფორმაციას. საქართველოს შრომის, ჯანმრთელობისა და სოციალური დაცვის მინისტრის 2010 წლის 20 მაისის N141/ნ ბრძანებით დამტკიცებული „სოციალურად დაუცველი ოჯახების სოციალურ-ეკონომიკური მდგომარეობის შეფასების წესის“ მე-7 მუხლის თანახმად, ოჯახის სოციალურ-ეკონომიკური მდგომარეობის შეფასებისას, ოჯახის დეკლარაციის შესაბამის ბლოკში („სპეციალური სტატუსი და კატეგორია“), ფიქსირდება მარტოხელა დედათა რაოდენობა, თუმცა აღსანიშნავია, რომ აღნიშნული წესით მოცემულია მხოლოდ „მარტოხელა დედის“ (და არა მშობლის) განმარტება.
გთხოვთ, გაითვალისწინოთ, რომ  სააგენტოს ადმინისტრირებადი „ბაზებიდან“, ვერ ხორციელდება ცალკე, რაიონების (მით უმეტეს, მაჟორიტარული საარჩევნო ოლქების) მიხედვით, ოჯახების/პირების რაოდენობრივი გამიჯვნა.
ნებისმიერი სხვა სახის სტატისტიკური ინფორმაცია (რეგიონების/რაიონების/წლების /თვეების მიხედვით), შეგიძლიათ იხილოთ სსიპ-სოციალური მომსახურების სააგენტოს ოფიციალურ ვებ-გვერდზე (www.ssa.gov.ge), შესაბამის ბმულზე -„სტატისტიკა“.
დანართი: 1 (ერთი) Excel-ის ფაილი

